
Lanqas tilħaq tgħaddi siegħa, osserva l-President 
Thomas S. Monson, li ma niġux mitlubin, b’ xi 
mod jew ieħor, li nagħmlu għażla.

Il-kunsill tiegħu għalina hu li biex nagħżlu b’ mod 
għaqli, neħtieġu l-kuraġġ—“il-kuraġġ li ngħidu le, il-
kuraġġ li ngħidu iva. Id-deċiżjonijiet verament jiddetermi-
naw destin.” 1

Fis-siltiet li ġejjin, il-President Monson ifakkar lill-
Qaddisin tal-Aħħar Jiem li huma jeħtieġu l-kuraġġ biex 
jieqfu għall-verità u s-sewwa, biex jiddefendu dak li 
jemmnu fih, u biex jikkonfrontaw dinja li aktar ma tmur 
qed twarrab il-valuri u l-prinċipji eterni. 

“Ilkoll kemm aħna għandna bżonn il-kuraġġ kontinwa-
ment,” huwa qal. “Minn dejjem hekk kien, u se jibqa’ hekk 
għal dejjem.” 2

Il-Kuraġġ Iwasslilna l-Approvazzjoni ta’ Alla.
“Aħna sa nħabbtu wiċċna mal-biża’, se nesperjenzaw 

ir-ridikulaġni u se niltaqgħu ma’ oppożizzjoni. “Ejjew—il-
koll kemm aħna—ikollna l-kuraġġ nikkumbattu l-għażla 
popolari, u l-kuraġġ li nieqfu għall-prinċipju li nemmnu 
fih. Il-kuraġġ, mhux il-kompromess, iwassal it-tbissima 
tal-approvazzjoni ta’ Alla. Il-kuraġġ isir virtù ħaj u attra-
enti meta aħna mhux biss inqisuh bħala r-rieda tagħna 
li mmutu b’ unur, iżda wkoll bħala d-determinazzjoni li 
ngħixu b’ mod diċenti. Hekk kif aħna nimxu ’l quddiem, 
filwaqt li nagħmlu dak kollu li nistgħu biex ngħixu kif inhu 
xieraq, aħna żgur li nirċievu l-għajnuna mingħand il-Mulej 
u nkunu nistgħu nsibu l-faraġ fi kliemu.” 3

Nirreżistu b’ Kuraġġ
“Xi jfisser li nibqgħu nikkumbattu? Din it-tifsira vera-

ment togħġobni: li nirreżistu b’ kuraġġ. Il-kuraġġ jaf ikun 
neċessarju biex inti temmen; kultant ikun neċessarju li inti 
tobdi. Bla dubju huwa meħtieġ minnek inti u tikkumbatti 
sa dak il-jum meta tħalli din l-eżistenza mortali.” 4

Ikollna l-Kuraġġ li Nieqfu għall-Verità
“Jalla intom ikollkom il-kuraġġ li tieqfu fermi għall-verità 

u s-sewwa. Filwaqt li s-soċjetà llum qiegħda aktar ma tmur 
titbiegħed mill-valuri u l-prinċipji li tana l-Mulej, intom 
żgur li se tiġu msejħin sabiex tiddefendu dak li temmnu 
fih. Sakemm it-testimonjanza tagħkom ma jkollhiex għe-
ruq fil-fond, ikun diffiċli għalikom li tieqfu sodi kontra 
r-ridikulaġni ta’ dawk li jisfidaw il-fidi tagħkom. Meta 
l-għeruq tagħha jkunu fil-fond, it-testimonjanza tagħkom 
tal-evanġelju, tas-Salvatur u ta’ Missierna tas-Smewwiet 
tinfluwenza dak kollu li intom tagħmlu tul ħajjitkom.” 5

Neħtieġu Kuraġġ Spiritwali u Morali
“Il-messaġġi li jwasslulna t-televiżjoni, il-films u midja 

oħra tal-lum il-ġurnata ħafna drabi jkunu oppożizzjoni 
diretta għal dak li rridu li jħaddnu u jgħożżu wliedna. 
Hija r-responsabbiltà tagħna mhux biss li ngħallmuhom 
li jkunu sodi fl-ispirtu u d-duttrina iżda li ngħallmuhom 
ukoll jibqgħu għaddejjin kif inhuma, minkejja l-forzi minn 
barra li jħabbtu wiċċhom magħhom. Dan jirrikjedi minna 
ħafna ħin u sforz kbir—u sabiex inkunu nistgħu ngħinu lil 
ħaddieħor, aħna stess neħtieġu l-kuraġġ spiritwali u morali 

M E S S A Ġ Ġ  T A L - E W W E L  P R E S I D E N Z A ,  A P R I L  2 0 1 5

Il-President Monson Jitlobna 
sabiex nagħmlul-Kuraġġ

Mill-President  
Thomas S. Monson



2

biex nieqfu kontra l-ħażen li naraw ma’ kullimkien.” 6

Jalla Aħna Dejjem Ikollna l-Kuraġġ
“Hekk kif ngħixu ħajjitna jum wara jum, hija ħaġa 

inevitabbli li l-fidi tagħna se tiġi sfidata. Xi kultant nafu 
nispiċċaw f’ sitwazzjoni fejn inkunu qalb ħafna nies u 
madankollu nkunu ninsabu fil-minoranza jew saħansitra 
nieqfu weħidna għal dak li huwa aċċettabbli u għal dak li 
mhuwiex. . . .

“Jalla dejjem ikollna l-kuraġġ u nkunu preparati li 
nieqfu għal dak li nemmnu fih, u jekk ikollna nieqfu we-
ħidna tul it-triq, jalla nagħmlu dan b’ kuraġġ, nissaħħu per-
mezz tal-għarfien li fir-realtà aħna qatt m’ aħna weħidna 
meta nkunu ninsabu weqfin ma’ Missierna tas-Smewwiet.” 7

NOTI
1. Thomas S. Monson, “The Three Rs of Choice,” Liahona, Nov. 2010, 67, 68.
2. Thomas S. Monson, “The Call for Courage,” Liahona, Mejju 2004, 55.
3. Thomas S. Monson, “Be Strong and of a Good Courage,” Liahona, Mejju 

2014, 69.
4. Thomas S. Monson, “Believe, Obey, and Endure,” Liahona, Mejju 2012, 

129.
5. Thomas S. Monson, “May You Have Courage,” Liahona, Mejju 2009, 126.
6. Thomas S. Monson, “Three Goals to Guide You,” Liahona, Nov. 2007, 

118–19.
7. Thomas S. Monson, “Dare to Stand Alone,” Liahona, Nov. 2011, 60, 67.

TAGĦLIM MINN DAN IL-MESSAĠĠ

Tafu tistaqsu lil dawk li tgħallmu sabiex fil-ġimgħa li 
ġejja jaħsbu f’ sitwazzjoni—fid-dar, fuq ix-xogħol, jew 
fil-knisja—fejn kien jeħtieġ li huma jaġixxu b’ kuraġġ. 
Huma jafu jħabbtu wiċċhom ma’ xi biża’ jew sfida par-
tikolari, jieqfu għat-twemmin tagħhom jew jiddeċiedu 
li jobdu xi prinċipju tal-evanġelju b’ mod aktar sħiħ. 
Stednuhom sabiex jaqsmu ħsibijiethom magħkom jew 
inkella iniżżluhom fuq karta. 

ŻGĦAŻAGĦ
Inkun Sarah għal xi Ħadd Ieħor
Minn McKenzie Miller

Kont insibha diffiċli li permezz tat-twemmin tiegħi 
jiena nwieġeb mistoqsija sempliċi bħal “Għalfejn 

inti ma tixrobx kafè?” Fil-passat kont noħroġ bi skużi 
bħal “morr wisq” jew “it-togħma ma togħġobnix.” 

Għalfejn kont nimbarazza ruħi? Għalfejn kont nibża’ 
nieqaf għal dak li nemmen fih? Meta llum inħares lura, 
ma nifhimx għalfejn kont nibża’. Iżda niftakar b’ mod 
ċar meta ma bqajtx ninħeba wara l-iskużi.

Jum minnhom fil-klassi tal-Ingliż tal-iskola sekon-
darja, l-għalliem ħabbar li konna se naraw episodju ta’ 
programm tat-TV li kont naf li ma kellix nara. Filwaqt 
li studenti oħra ferħu bl-eċċitament, il-ħabiba tal-klassi 
tiegħi, Sarah għolliet idha u staqsiet jekk setgħetx toħ-
roġ mill-klassi. 

Meta l-għalliem staqsieha għalfejn, Sarah wieġbet 
mingħajr ebda diffikultà, “Għax jiena Mormona u ma 
narax programmi li fihom jitkellmu ħażin.”

Il-kuraġġ tagħha li tieqaf quddiem klassi sħiħa kien 
tal-għaġeb. Grazzi għal Sarah, jiena wkoll qomt u 
bqajt nistenna barra b’ kuxjenza safja sakemm jispiċċa 
l-programm.

Jiena kont inbdilt għal dejjem. Bdejt nispjega t-
twemmin tiegħi minflok nevita li nitkellem fuq is-
suġġett. B’ riżultat ta’ dan, rabbejt il-kunfidenza fija 
nnifsi u saħansitra bdejt nipparteċipa aktar fl-attivitajiet 
tal-Knisja u tal-iskola. 

Lil Sarah qatt ma għedtilha kemm kien ifisser għalija 
l-eżempju tagħha, iżda jiena ppruvajt nimita l-eżempju 
tagħha meta wriet tant kunfidenza. Illum nirrealizza li 
m’ għandi qatt nistħi li jiena membru tal-Knisja meravil-
juża u sagra ta’ Alla. Nittama li jiena nista’ nkun Sarah 
għal xi ħadd ieħor, permezz tal-eżempju tiegħi. 
L-awtriċi tgħix f’ Utah, l-Istati Uniti.

TFAL
Kuraġġ fl-Iskrittura

Il-President Monson għallimna sabiex nagħmlu l-
kuraġġ u nieqfu għal dak li nemmnu fih. L-iskrittura 

mimlija eżempji ta’ nies li wrew il-kuraġġ. Aqraw 
l-iskrittura ħdejn kull isem. Kif urew il-kuraġġ dawn in-
nies u waqfu għal dak li kienu jafu li huwa ġust? Bħala 
tweġiba intom tistgħu tiktbu r-risposta tagħkom jew 
tpinġu stampa.

Danjel (Danjel 6:7, 10–23)
Ester (Ester 4:5–14; 5:1–8; 7:1–6)
Samwel il-Lamanita (Helaman 13:2–4; 16:1–7)
Joseph Smith (Joseph Smith—History 1:11–17)

Dan huwa parti minn serje ta’ Messaġġi 
tal-Għalliema taż-Żjajjar li jitrattaw 
il-kwalitajiet tas-Salvatur.

Li nifhmu li Ġesù Kristu huwa 
mingħajr ħtija u ipokresija 

jgħinna biex b’ fedeltà aħna 
nagħmlu dak kollu li nistgħu biex 
nimxu wara l-eżempju Tiegħu. 
Il-Presbiteru Joseph B. Wirthlin 
(1917–2008) tal-Kworum tat-Tnax-il 
Appostlu qal: “Li tqarraq ifisser li 
tbiegħed lil xi ħadd mit-triq it-tajba. 
. . . Persuna mingħajr ħtija hija per-
suna innoċenti, b’ intenzjoni onesta 
u b’ mottivi safja, li ħajjitha tirrifletti 
d-drawwiet sempliċi tal-għemejjel 
tagħha ta’ kuljum li jkunu konformi 
mal-prinċipji tal-integrità. . . . Jiena 
nemmen li l-bżonn li llum il-membri 
tal-Knisja jkunu mingħajr ħtija 
huwa ferm akbar milli qatt kien f’ xi 
żmien ieħor peress li huma ħafna 
n-nies fid-dinja llum li ma jifhmux 
l-importanza ta’ dan il-virtù.” 1

Dwar l-ipokresija, il-President 
Dieter F. Uchtdorf, it-Tieni Kun-
sillier fl-Ewwel Presidenza, qal: 
“Ħadd minna ma jixbah lil Kristu 
daqs kemm jixtieq. Iżda b’ ħerqa 
aħna nuru x-xewqa li lesti negħlbu 
d-difetti u t-tendenza tagħna li 

Il-Kwalitajiet ta’ Ġesù Kristu: 
Mingħajr Ħtija jew Ipokresija

nidinbu. B’ ruħna u ġisimna aħna 
nagħmlu dak kollu li nistgħu biex 
insiru nies aħjar bl-għajnuna tal-Att 
tal-Fidwa ta’ Ġesù Kristu.” 2

Aħna nafu li “sa niġu ġġudikati 
skont l-għemejjel tagħna u x-xewqat 
ta’ qalbna, u x’ tip ta’ bnedmin lesti 
li nsiru.” 3 Madankollu hekk kif 
nagħmlu dak kollu li nistgħu biex 
nindmu, aħna nsiru aktar safja—u 
“henjin dawk li huma safja f’qalb-
hom, għax huma jaraw ’l Alla” 
(Mattew 5:8).

Skrittura Addizzjonali
Salm 32:2; Ġakbu 3:17;  
1 Pietru 2:1–2, 22

Mill-Iskrittura
It-tfal ċkejknin huma mingħajr 

ħtija. Ġesù qal: “Ħalluhom lit-tfal 
iż-żgħar jiġu għandi, u żżommu-
homx, għax ta’ min hu bħalhom 
hija s-saltna ta’ Alla. . . . Mbagħad 
ħaddanhom miegħu u qiegħed 
idejh fuqhom u berikhom” (Mark 
10:14, 16).

Wara l-Qawmien Tiegħu mill-
Imwiet, Kristu amministra wkoll fost 
it-tfal ġewwa l-kontinent Amerikan. 
Huwa talab lin-nies sabiex iġibulu 

ħdejh lit-tfal ċkejknin u “poġġie-
hom bilqiegħda madwaru fl-art u 
Ġesù waqaf f’ nofshom; . . .

“. . . [U] huwa beka, u l-
miġemgħa taw xhieda ta’ dan, u 
huwa ħa lit-tfal ċkejknin tagħhom, 
wieħed wieħed, u berikhom u 
talab lill-Missier għalihom. . . .

“U hekk kif huma ħarsu biex 
jaraw dan, huma tefgħu għaj-
nejhom lejn is-smewwiet, u . . . 
raw l-anġli neżlin mis-sema 
bħallikieku kienu mdawrin bin-
nar; u huma niżlu u dawru lil 
dawk iċ-ċkejknin f’ ċirku, . . . u 
l-anġli bdew jamministrawlhom” 
(3 Nephi 17:12, 21, 24).
NOTI
1. Joseph B. Wirthlin, “Without Guile,” En-

sign, Mejju 1988, 80, 81.
2. Dieter F. Uchtdorf, “Come, Join with Us,” 

Liahona, Nov. 2013, 23.
3. Handbook 2: Administering the Church 

(2010), 1.2.1.

Ikkunsidraw Dan
X’ nistgħu nitgħallmu mit-tfal 

ċkejknin dwar li nkunu mingħajr 
ħtija?  (Ara Guide to the Scriptu-
res, “Guile.”)

Bl-għajnuna tat-talb studja dan il-materjal u fittex sabiex tkun taf x’ għandek taqsam 
ma’ ħutek. Kif jista’ l-għarfien tiegħek tal-ħajja u l-irwol tas-Salvatur jgħinek tkabbar 
il-fidi tiegħek fih u tbierek lil dawk li int responsabbli minnhom permezz tat-tagħlim 
taż-żjajjar? Għal aktar informazzjoni, żuru reliefsociety.lds.org.

Fidi, Familja, Għajnuna


